
İŞİN ÜMUMİ SƏCİYYƏSİ 

 

Mövzunun aktuallığı və işlənmə dərəcəsi. Sosial, iqtisadi, 

ideoloji sahədə baş verən dəyişikliklər, inkişaf etmiş dünya dövlətlə-

rinə inteqrasiya, azad bazar iqtisadiyyatına keçid bütün sahələrdə, o 

cümlədən idarəetmədə ciddi dəyişikliklərin aparılmasını zəruri etmiş-

dir. Bunlarla bərabər davranış və təfəkkür tərzində, qarşılıqlı münasi-

bətlər sistemində, milli-mənəvi dəyərlərə yanaşmada yeniləşmə baş 

vermişdir. Bütün bunlar isə sosial-iqtisadi həyatın modernləşdirilmə-

sini, beynəlxalq təcrübəyə uyğunlaşdırılmasını vacib şərt kimi qar-

şıya qoyur. Bunun üçün isə insan resursları inkişaf etdirilməlidir. Hər 

kəs, istər idarə edən rəhbər şəxslər, istərsə də icraçılar həm özlərinin, 

həm də başqalarının əmək fəaliyyətinin təkmilləşdirilməsi, səmərəli-

liyin artırılması metod və qaydalarını axtarmalıdır. 

İdarəetmə, idarəetmədə rəhbər və liderin rolu, onların şəxsi 

keyfiyyətlərinin təsiri kimi problemlərin öyrənilməsi heç də yeni de-

yil və ictimai elmlərin neçə onilliklərdir ki, öyrəndikləri, tədqiq et-

dikləri məsələdir. İstənilən halda problem insan amili, onun psixoloji 

xüsusiyyətləri ilə bağlı olduğundan psixoloqların da diqqətini cəlb 

etmişdir. 

Kollektivin idarə olunması, qərarların qəbulu, münaqişənin ya-

ranma səbəbləri və onların aradan qaldırılması, rəhbər və liderin şəx-

si keyfiyyətlərinin öyrənilməsi müasir dövr üçün xüsusilə aktualdır. 

Bunun üçün idarəetmədə vacib amillərdən hesab olunan rəhbər və 

liderin fərdi-psixoloji xüsusiyyətlərinin kollektivin fəaliyyətinə, onun 

səmərəliliyinə təsirinin tədqiq edilməsi vacibdir. Bununla belə 

müasir dövrdə həyatın, o cümlədən idarəetmənin dinamikliyi, insan 

münasibətlərində baş verən sürətli dəyişiklik bu problemə dövrün, 

cəmiyyətin tələbləri baxımından yanaşmağı zəruri edir. 

İdarəetmə problemi müasir psixologiya elminin funksional mə-

sələlərindən biri olmaqla, onun şəxsiyyət problemi kontekstində araş-

dırılmasını mühüm şərt kimi qarşıya qoyur. Bunların yerinə yetiril-

məsi isə idarəetmənin psixoloji xüsusiyyətləri ilə bağlı sistemli təd-

qiqatın aparılmasını şərtləndirir. 

Cəmiyyət həyatındakı sürətli dəyişikliklər, yeniləşmə yalnız 

idarə edənlərə deyil, bütövlükdə kollektiv üzvlərinə, onların psixika-

sına təsir edir. Qeyd olunan məsələlərin psixoloji mexanizminin, rəh-

bər-işçi, işçi-işçi münasibətlərinin, onların fəaliyyətin səmərəliliyinə 

təsirinin öyrənilməsi müasir həyatın zəruri tələbi kimi qarşıya qoyu-

lur. Bütün bunları nəzərə alaraq dissertasiya işinin mövzusunun 

“Kollektivin idarə olunmasında lider və rəhbərin şəxsi keyfiyyətləri-

nin rolu” kimi formalaşdırılmasını məqsədəuyğun hesab etmişik. 

Kollektivin idarə olunması, rəhbər və liderin şəxsi keyfiyyətlə-

rinin idarəetməyə, fəaliyyətin səmərliliyinə təsiri probleminin araşdı-

rılması göstərir ki, onun tədqiqi tarixi qədimdir, hətta eramızdan əv-

vələ gedib çıxır. Lakin onun elmi əsaslarla öyrənilməsi XIX əsrin 

sonlarında Amerika alimi, mühəndis-ixtiraçı F.V.Teylorun adı və 

əməli fəaliyyəti ilə bağlıdır. Aparılan tədqiqatlarda idarəetmə başlıca 

məsələ kimi fəaliyyətin səmərəliliyinin maksimum artırılması, məh-

suldarlığın yüksəldilməsi və insan amilinin, onun tələbat və motivasi-

ya sferasının, şəxsiyyət amilinin nəzərə alınması mühüm yer tutur. 

Ötən əsrin 30-cu illərində ABŞ və Qərbi Avropada şəxsiyyət-cə-

miyyət, kiçik qrupların psixologiyası müxtəlif aspektlərdə öyrənilmə-

yə başladı. F.Olport, R.Kettel, K.Rocers, C.Kelli və b. qruplararası, 

qrupdaxili, qrup fəaliyyətində fərdi-psixoloji xüsusiyyətləri, K.Levin, 

R.Lippit, L.Festinqer və b. “qrup dinamikası”, “qrupda psixoloji mü-

hit”, “qrup normaları”, “liderlik” problemini, S.Aş, M.Şerif, R.Kraç-

fild və b. “konformizm”, “təlqin” kimi xüsusiyyətləri öyrənmişlər. 

Tədqiq etdiyimiz problem baxımından müxtəlif psixologiya 

məktəblərinin (psixoanaliz, biheviorizm, humanist psixologiya və s.) 

nəzəri, eksperimental tədqiqatları xüsusi əhəmiyyət kəsb edir. Onla-

rın nümayəndələri E.Erikson problemi ictimai-siyasi, iqtisadi dəyi-

şiklik, neobihevioristlər (U.Xanter, K.Leşli, E.Tolmen, K.Xall və b.) 

şəxsiyyət və davranış kontekstində araşdırmışlar. 

Problemlə bağlı keçmiş sovet psixoloqlarının da tədqiqatları mü-

hüm əhəmiyyət kəsb edir. Problemi L.S.Vıqotski, S.L.Rubinşteyn, 

A.N.Leontyev metodoloji, Y.L.Kolominski şəxsiyyətlərarası münasi-

bətlər kontekstində tədqiq edib əsaslandırmışlar. A.S.Aqeev, Q.M.An-

dreyeva, K.K.Platonov, B.F.Lomov və b. bu sahədə müxtəlif aspektdə 

tədqiqatlar aparmışlar. Azərbaycan psixoloq və pedaqoqları Ə.S.Bay-

ramov, Ə.Ə.Əlizadə, S.İ.Seyidov, B.H.Əliyev, R.V.Cabbarov, 

H.Ə.Əlizadə, H.M.Əhmədov və b. əsərlərində problemi ümumnəzəri, 

sosial-psixoloji, şəxsiyyət, təhsil və s. baxımdan tədqiq etmişlər. 

Lakin bütün bunlarla yanaşı kollektivin idarə olunmasında lider 

və rəhbərin şəxsi keyfiyyətlərinin rolu sistemli şəkildə hələ də öyrə-

nilməmişdir. Bu da problemin müasir dövr üçün aktuallığını bir daha 

təsdiq edir. 

Tədqiqatın obyekti və predmeti. Kollektivin idarə olunma-

sında lider və rəhbərin rolu tədqiqatın obyektini, kollektivin idarə 

olunmasına lider və rəhbərin şəxsi keyfiyyətlərinin təsiri isə tədqiqa-

tın predmetini təşkil edir. 

Tədqiqatın məqsədi və vəzifələri kollektivin idarə olunmasın-

da lider və rəhbərin rolunu araşdırmaq, onların şəxsi keyfiyyətlərinin 

fəaliyyətin səmərəliliyinə, psixoloji mühitə, qarşılıqlı münasibətlərə 

təsirini müəyyənləşdirmək tədqiqatın məqsədidir. Qarşıya qoyulmuş 

məqsəd və fərziyyəyə uyğun olaraq tədqiqatın vəzifələrini aşağıdakı 

kimi formalaşdırmaq mümkündür. 

- pedaqoji-psixoloji ədəbiyyatın təhlili əsasında problemin təd-

qiqi vəziyyətini öyrənib təhlil etmək; 

- lider və rəhbərin şəxsi keyfiyyətlərinin, peşəkarlığının kollek-

tiv üzvlərinin qarşılıqlı münasibətlərinə, fəaliyyətin səmərəliliyinə tə-

sirini öyrənmək; 

- ali təhsil sistemində pedaqoji fəaliyyətin idarə olunmasının 

psixoloji xüsusiyyətlərini araşdırmaq; 

- kollektivdə baş verə biləcək münaqişənin sosial-psixoloji 

xüsusiyyətlərini aşkara çıxarmaq. 

Tədqiqatın fərziyyəsi. Lider və rəhbərin idarəetmə üslubu kol-

lektivin psixoloji mühitinə adekvat olarsa, qəbul edilən qərarlar ümu-

mi mənafeyə, məqsədə xidmət edərsə, qərarların qəbulunda kollegial-

lıq qorunarsa, səmərəli fəaliyyət üçün münbit şərait yaradılarsa, kol-

lektivdə baş verə biləcək münaqişənin sosial-psixoloji səbəbləri və 

aradan qaldırılması yolları düzgün müəyyənləşdirilərsə, lider və rəhbə-

rin şəxsi keyfiyyətləri ilə idarəetmə üslubu, kollektiv üzvlərinin fəaliy-

yət motivi arasında ziddiyyət yaranmazsa kollektivdə fəaliyyətin sə-

mərəliliyi artar, müsbət psixoloji mühit yaranar, yüksək nəticələr əldə 

edilməsində müvəffəqiyyət qazanmaq olar. 

Tədqiqatın metodları. Tədqiqatın gedişində problemin xarakte-

rindən irəli gələn, fəaliyyət və şəxsiyyətin, şəxsiyyətlərarası münasi-

bətlərin, idarəetmənin öyrənilməsi ilə bağlı müşahidə, müsahibə, anket 

sorğusu, söhbət, nəzəri təhlil metodlarından istifadə edilmişdir. Digər 

metodlarla əldə olunmuş faktların daha da dəqiqləşdirilməsi məqsədilə 

eksperiment metodundan istifadə olunmuşdur. Eksperiment Azərbay-

can Turizm və Menecment Universiteti, Azərbaycan Dövlət Pedaqoji 

Universiteti, Mədəniyyətşünaslıq üzrə Elmi-Metodiki Mərkəz və Bakı 

şəhəri 151№li ümumtəhsil məktəbinin kollektivi arasında keçirilmiş-

dir. Eksperimentə 189 nəfər tələbə, 85 nəfər müəllim, 23 nəfər kafedra 

müdiri, dekan, dekan müavini, şöbə və bölmə müdiri, metodist cəlb 

olunmuşdur. 

Müdafiəyə çıxarılan əsas müddəalar: 

- Kollektivin idarə olunması rəhbər və liderin şəxsi keyfiyyətlə-

rindən, peşəkarlığından, kollektiv üzvləri ilə qarşılıqlı münasibətləri-

ni hansı səviyyədə qura bilməsindən əhəmiyyətli dərəcədə asılıdır. 

- Kollektivin idarə olunmasında sağlam psixoloji mühitin yara-

dılması, kollektiv üzvlərinin idarəetmə işlərinə cəlb olunması, qərar-

ların qəbulunda kollegiallığın gözlənilməsi fəaliyyətin səmərəliliyi-

nin yüksəldilməsinə təsir edir. 

- Kollektiv üzvlərinin öz aralarında, eləcə də rəhbər-işçi arasın-

da münasibətlərin düzgün, pozitiv istiqamətdə qurulması, kollektiv-

dəki neqativ yönümlü, münaqişəyə səbəb ola biləcək sosial-psixoloji 

amillərin aradan qaldırılması, fəaliyyətin konstruktiv istiqamətdə 

qurulması fəaliyyətin səmərəliliyini yüksəldir. 

- Liderin neqativ yönümlü fəaliyyətini, xüsusilə xarakter və dav-

ranışındakı destruktiv halların təzahürü kollektivdə psixoloji mühiti 

pozur, vaxtaşırı münaqişə vəziyyətinin yaranmasına səbəb olur. 

Tədqiqatın elmi yeniliyi. Tədqiqata kollektivin idarə olunma-

sında lider və rəhbərin şəxsi keyfiyyətlərinin rolunun sosial-psixoloji 

xüsusiyyətləri öyrənilir, idarəetmə fəaliyyətinin kollektivin psixoloji 

mühitinə, qarşılıqlı münasibətlərə, fəaliyyətin səmərliliyinə təsiri 

araşdırılır. Ali təhsil sistemində pedaqoji fəaliyyətin idarə olunması, 

qərarların qəbulunda kollektiv üzvlərinin iştirakının əhəmiyyəti, rəh-

bər və liderin şəxsi keyfiyyətlərinin kollektivin fəaliyyətinə təsiri, 

idarəetmə üsulları, motivasiya və tələbatın adekvat olaraq təsiri öyrə-

nilir. İlk dəfə olaraq deyilənlərin kompleks şəkildə kollektivin ümu-

mi məqsəd ətrafında birləşməsinə, fəaliyyətin səmərəliliyinin yüksəl-

dilməsinə təsiri öyrənilir. 

Tədqiqatın nəzəri və praktik əhəmiyyəti. Kollektivin idarə 

olunması kollektivdə müsbət psixoloji iqlim şəraitinin yaradılması, 

idarəetməni şərtləndirən pedaqoji, sosial-psixoloji amillərin müəy-

yənləşdirilməsi, kollektivdə münaqişənin baş vermə səbəblərinin öy-

rənilməsi və onun aradan qaldırılması ilə bağlıdır. Kollektivin fəaliy-

yətinin səmərəliliyinin yüksəldilməsi, idarəetmədə rəhbər və liderin 

şəxsi keyfiyyətləri, peşəkarlığının rolu və təsirinin öyrənilməsi təd-

qiqatın nəzəri əhəmiyyətini təşkil edir. 

Tədqiqatın praktik əhəmiyyəti aşağıdakılardan ibarətdir: 

- kollektivdə sağlam psixoloji mühitin formalaşdırılması, fəa-

liyyətin səmərəliliyinin yüksəldilməsi ilə bağlı istiqamət verilir, işin 

təşkili yolları göstərilir; 

- tədqiqatdan alınan nəticələrdən ümumi və sosial psixologiya 

kurslarının məzmununun təkmilləşdirilməsində, müəllim və rəhbər iş-

çilərlə sosial-psixoloji treninqlərin keçirilməsində istifadə oluna bilər; 

- tədqiqatın nəticələrindən kadr hazırlığı ilə bağlı məşğul olan 

şəxslər, məktəb rəhbərləri, eləcə də bu sahədə tədqiqat aparan mütə-

xəssislər nəzəri və praktik fəaliyyətlərində istifadə edə bilərlər; 

- tədqiqatdan alınan nəticələr öz fəaliyyətlərini, şəxsi keyfiy-

yətlərini, idarəetmə sahəsində peşəkarlıqlarını artırmaq istəyən rəh-

bər və liderlərə kömək göstərəcəkdir. 

Tədqiqatın aprobasiyası və tətbiqi. Tədqiqatın nəticələri 

Azərbaycan Turizm və Menecment Universitetində, Naxçıvan Dövlət 

Universiteti, Naxçıvan Müəllimlər İnstitutu və Təhsil Problemləri 

İnstitutunun birgə keçirdiyi Beynəlxalq konfranslarda, Təhsil Nazirli-

yinin keçirdiyi elmi-praktik konfransların materiallarında, tezis və 

məqalələr şəklində çap olunmuşdur. 

Dissertasiya işinin yerinə yetirildiyi təşkilatın adı. Disserta-

siya işi Azərbaycan Turizm və Menecment Universitetinin Menec-

ment kafedrasında yerinə yetirilmişdir. 

Dissertasiyanın struktur bölmələrinin ayrılıqda həcmi qeyd 

olunmaqla dissertasiyanın işarə ilə ümumi həcmi. Dissertasiya işi 

giriş, 3 fəsil (8 yarımfəsil), nəticə, istifadə edilmiş ədəbiyyat siyahısı 

və əlavələrdən ibarətdir. Giriş 6 (11000), I fəsil 51 (92703), II fəsil 

46 (72627), III fəsil 19 (30946), nəticə 4 (7427), istifadə edilmiş ədə-

biyyat siyahısı 12 (16457) səhifədən, ümumilikdə dissertasiya işi 

231160 işarədən ibarətdir. 

 

DİSSERTASİYANIN ƏSAS MƏZMUNU 

 

Dissertasiya işinin Giriş hissəsində mövzunun aktuallığı əsas-

landırılır, onun məqsədi, vəzifələri, fərziyyəsi, tədqiqat metodları, el-

mi yeniliyi, nəzəri və praktik əhəmiyyəti, müdafiəyə təqdim olunan 

müddəalar şərh olunur. 

Dissertasiya işinin “Problemin ümumnəzəri məsələləri, ma-

hiyyəti və ədəbiyyatda qoyuluşu” adlanan I fəsli üç yarımfəsildən 

ibarətdir. Dissertasiyanın “Kollektivin idarə olunması probleminin 

psixoloji mahiyyəti” adlanan birinci yarımfəsildə idarəetmənin sosial 

psixoloji mahiyyəti təhlil edilmişdir. İdarəetmə anlayışı, onun psixoloji 

xüsusiyyətləri, müasir texnologiyaların idarəetməyə təsiri, ida-

rəetmənin növləri və onların özünəməxsus cəhətləri izah olunmuşdur. 

Bu yarımfəsildə qeyd olunur ki, idarəetmə yaradıcı və praktik təfək-

kürlə sıx bağlıdır və biri digərinə təsir göstərir. Bunlara əsaslanaraq 

idarəetmənin mühüm funksiyaları və strukturu müəyyənləşdirilir. 

Liderin, eləcə də rəhbərin yaradıcı təfəkkürü fəaliyyət göstərdi-

yi sahənin məzmun və xarakterinin tələblərindən doğur və bu, bütün 

fəaliyyət sahələri kimi ictimai-tarixi mahiyyət kəsb edir. Onun məq-

səd və vəzifələri, forma və məzmunu cəmiyyətin tələblərindən doğur. 

Kollektivin idarə olunmasında, idarəetmə qərarlarının qəbulun-

da rəhbərin yaradıcı fəallığı kifayət etmir, burada qərarların reallaşdı-

rılması, praktik baxımdan həll edilməsi də vacibdir. İdarəetmənin sə-

mərəliliyi ilk növbədə onun digər işçilərlə nə dərəcədə razılaşdırıl-



9 

masından çox asılıdır. Bu yarımfəsildə kollektiv üzvlərinin qarşılıqlı 

münasibətləri, ümumi məqsədin qoyulması, onun həlli yolları, icra 

mexanizmi, rəhbərin səriştəliliyi və şəxsi keyfiyyətləri, onların məc-

musunun fəaliyyətin səmərəliliyinə təsiri öyrənilir. Eyni zamanda 

rəhbərin nüfuzu məsələsi diqqət mərkəzində saxlanılır. Rəhbərin 

nüfuzu inteqral xarakter daşıyır. Başqa sözlə bura onun peşəkarlığı, 

idarəetmə qabiliyyəti, kollektivdə şəxsi nüfuzu aiddir. 

Rəhbərin nüfuzu iki bir-birilə bağlı olan komponentdən ibarət-

dir: şəxsiyyət kimi nüfuzu və peşəkar kimi nüfuzu. Əgər əvvəllər 

rəhbərin peşəkarlığı, səriştəliliyi vacib sayılırdısa, indi onun şəxsiy-

yəti, fərdi xüsusiyyətləri önə keçir. Göründüyü kimi, rəhbər işçi yeni 

dövrün tələblərinə əməl etdikdə, yalnız standart, şablon metodlardan 

yox, həm də müasir texnologiya və metodlardan istifadə etdikdə uğur 

qazana bilər. 

Dissertasiyanın I fəslinin “İdarəetmə və rəhbərin şəxsi key-

fiyyətləri probleminin ədəbiyyatda qoyuluşu” adlanan ikinci ya-

rımfəslində problem ilk növbədə tarixi aspektdə araşdırılır, müxtəlif 

alimlərin əsərlərinə istinadən idarəetmə, əməyin təşkili ilə idarəetmə 

fəaliyyəti arasında bağlılıq probleminin ətraflı izahı verilir. Göstərilir 

ki, idarəetmə prosesi rəhbər tərəfindən reallaşdırılır və fəaliyyətin 

proqnozlaşdırılmasını, gözlənilən nəticənin diaqnostikasını, tabeçi-

likdə olan işçilərin fəaliyyətinin proqramlaşdırılmasını, qarşıya qo-

yulmuş vəzifələrin icrası və qərarların qəbul edilməsini əhatə edir.  

Psixoloqlar (İ.S.Kon, A.V.Petrovski, N.Y.Saskov və b.) göstə-

rirlər ki, rəhbərin təşkilatçılıq fəaliyyətində ilk yerdə onun özünün 

fəaliyyətini daim təkmilləşdirməsi durur. Yəni rəhbər özü intizamlı 

və tələbkar olmalı, digərlərinə nümunə göstərməlidir. V.V.Vasilyev, 

K.Zamfir, A.Q.Kovalyov, A.V.Petrovski, M.K.Tutuşkina və başqala-

rının tədqiqatlarında rəhbərin vacib keyfiyyətlərindən biri kimi em-

patiya göstərilir. 

Bu yarımfəsildə müxtəlif fəaliyyət sahələrində idarəetmənin 

xüsusiyyətləri araşdırılır. Göstərilir ki, hər bir fəaliyyət sahəsinin öz 

spesifik cəhətləri, peşə fəaliyyətinin fərqli tələbləri olduğu kimi, 

onun idarə olunmasında da fərqli keyfiyyətlər tələb olunur. 

Tədqiqat işində ayrı-ayrı görkəmli psixoloqların ideyaları ilə 

yanaşı problemin tədqiqi istiqamətlərini daha dərindən şərh etmək 

üçün müxtəlif psixologiya məktəblərinin mövqeləri də təhlil edilir. 

Bihevioristlərin, neobihevioristlərin, geştaltpsixologiya, humanist 

psixologiya məktəbi nümayəndələrinin, eləcə də sovet psixoloqları-

nın idarəetmə, şəxsiyyətlərarası münasibətlər, qrup və kollektivin 

idarə olunmasında lider və rəhbərin şəxsi keyfiyyətləri problemi təh-

lil olunur. 

Dissertasiyanın I fəslinin “Azərbaycan psixoloqlarının əsər-

lərində şəxsiyyət, qarşılıqlı münasibət və idarəetmə problemləri” 

adlanan üçüncü yarımfəslində Azərbaycan alimlərinin əsərləri, peda-

qoji-psixoloji elmlərin keçdiyi inkişaf yolu araşdırılır. Göstərilir ki, 

müxtəlif dövrlərdə Azərbaycan psixoloq və pedaqoqları fərd, cəmiy-

yət, insanın sosial mahiyyəti kimi problemləri öyrənmişlər. 30-cu il-

lərdə A.O.Makovelski, Ə.K.Zəkuzadə, F.Ə.İbrahimbəyov, 70-80-ci 

illərdə M.Ə.Həmzəyev, Ə.S.Bayramov, Ə.Ə.Əlizadə və b. problemi 

ümumnəzəri, pedaqoji, şəxsiyyət, qrup və kollektiv kontekstində təh-

lil etmişlər. 90-cı illərdən sonra B.H.Əliyev, S.İ.Seyidov, R.V.Cab-

barov, S.H.Əlizadə, C.B.Kuliyeva, E.İ.Şəfiyeva, B.Y.Haqverdiyev 

idarəetmə kontekstində tədqiq etmişlər. Bununla yanaşı pedaqoji, 

eləcə də digər aspektlərdə İ.İsgəndərov, A.O.Mehrabov, H.Ə.Əliza-

də, R.M.Mahmudova, O.A.Abbasov və b. pedaqoji fəaliyyət, təhsilin 

sosial-pedaqoji məsələləri, sinif kollektivində qarşılıqlı münasibətlər, 

yeni idarəetmə metodlarının təhsilə gətirilməsi və s. məsələləri 

araşdırmışlar. H.M.Əhmədov, A.V.Həsənov, H.B.Bayramovun tədqi-

qatlarında isə rəhbər – tabeçilik məsələlərindən bəhs olunur. 

B.H.Əliyev və R.V.Cabbarov şəxsiyyət, cəmiyyət, təhsil, psixi 

sağlamlıq və onların fonunda idarəetmə məsələlərindən bəhs edərək 

göstərirlər ki, bunların nəzərə alınmaması şəxsiyyətin özünütəsdiqi-

nə, özünüaktuallaşdırmasına mane olur. 

Dissertasiyanın “Kollektivin idarə olunmasının sosial-psixo-

loji xüsusiyyətləri” adlanan II fəsli də üç yarımfəsildən ibarətdir. 

“Ali təhsil sistemində pedaqoji fəaliyyətin idarə olunmasının psi-

xoloji xüsusiyyətləri” adlanan birinci yarımfəsildə ilk növbədə “ida-

rəetmə” və “rəhbərlik” anlayışları nəzərdən keçirilir. Göstərilir ki, 



11 

təhsil sisteminin demokratikləşdirilməsi amirlik metodundan imtina 

olunmasını, pedaqoji əməkdaşlığa keçidin təmin edilməsini və bütün 

bunların nəticəsində yeni keyfiyyətlərin daşıyıcısı olan şəxsiyyətlərin 

və mütəxəssislərin formalaşdırılmasını tələb edir. 

Gələcək yüksək ixtisaslı kadrların hazırlanması üçün ali mək-

təblərdə tələbələrin fəaliyyətinin idarə olunmasında aşağıdakı prin-

siplərə əməl olunmalıdır: 

1. Kadrların hazırlanmasında məqsədyönlülük; 

2. Gələcək mütəxəssislərin fundamental biliklərlə təminatı və praktik 

hazırlıq; 

3. Tələbələrin gələcək peşə fəaliyyətinə müstəqil hazırlanmaları; 

4. Qazanılan biliklərin gələcək peşə fəaliyyətinə yararlılığının öyrə-

nilməsi; 

5. Təlim prosesində fərdiləşdirmə və adaptasiya; 

6. Tələbələrin müstəqil yaradıcı fəaliyyəti. 

Ali təhsil sistemində idarəetmə fəaliyyəti bir sıra məsələlərin 

kompleks həllindən asılıdır. 

1. Tələbə şəxsiyyətinin formalaşmasında gələcək peşənin xüsusiy-

yətlərinin nəzərə alınmasından; 

2. Tələbənin şəxsi keyfiyyətləri ilə onun gələcək fəaliyyəti arasında-

kı fərqli cəhətlərin üzə çıxarılması və korreksiyasından; 

3. İdarəetmə fəaliyyəti ilə məşğul olanların pedaqoji-psixoloji hazır-

lığı, şəxsi keyfiyyətləri və nüfuzundan. 

Tələbələrin öz müəllimləri barədə nə düşündüyünü və onlarda 

hansı keyfiyyətləri bəyəndiklərini öyrənmək məqsədilə Azərbaycan 

Dövlət Pedaqoji Universiteti və Azərbaycan Turizm və Menecment 

Universitetində 150 nəfər tələbə ilə sorğu keçirilmişdir. Sorğuda 

ADPU-nun 70, Azərbaycan Turizm və Menecment Universitetinin 80 

tələbəsi iştirak edirdi. Tələbələrdən 92 nəfəri qız, 58 nəfəri oğlandır. 

Anket sorğusu belə idi: “Müəllimlərinizdə hansı keyfiyyətləri 

bəyənirsiz?”. Tələbələrin verdikləri cavabların ümumi mənzərəsi be-

lədir. Onlar müəllimlərin şəxsi keyfiyyətlərindən xeyirxahlıq, ünsiy-

yətcillik, həyatsevərlik, qətiyyətlilik, səmimilik, tələbələri başa düş-

mək kimi xüsusiyyətləri müsbət qiymətləndirirlər. Müəllimin intel-

lektual keyfiyyətlərindən isə ağlın çevikliyi, fənnini bilmək, geniş 

dünyagörüşünə malik olmağı yüksək qiymətləndirirlər. Tələbələri da-

ha çox müəllimin intellekti və şəxsi keyfiyyətlərinin vəhdət təşkil et-

məsi qane edirdi. 

Eyni zamanda müəllimlərin tələbələrdə hansı keyfiyyətləri qiy-

mətləndirdiklərini öyrənmək məqsədilə 50 nəfər müəllim arasında 

sorğu keçirildi. Müəllimlərin cavablarında birmənalı şəkildə tələbə-

nin intellekti qiymətləndirilirdi: ağıllıdır, qabiliyyətlidir, yaxşı təfək-

kürü var, yaxşı oxuyur və s. Eləcə də əksinə: oxumur, kütdür, dərsləri 

ilə maraqlanmır və s. 

Tələbələrin şəxsi keyfiyyətləri ilə bağlı qiymətləndirmədə va-

hid mövqe yoxdur. 

Bu yarımfəsildə pedaqoji fəaliyyətdə temperament tipinin rolu 

da araşdırılmışdır. Məlum olmuşdur ki, pedaqoji fəaliyyətdə daha 

münasib olan sanqvinik və fleqmatik temperament tipləridir. Fəaliy-

yətdə çətinlik törədən cəhətlər isə aqressivlik, əsəbilik, quruluq, əta-

lət kimi keyfiyyətlərdir. 

Tədqiqat nəticəsində müəyyənləşdirildi ki, təlim-tərbiyə prose-

sinin daha da səmərəli idarə olunması onun düzgün planlaşdırılma-

sından, fəaliyyətin vahid məqsəd ətrafında birləşdirilməsindən və on-

ların şəxsiyyətin inkişafına yönəldilməsindən asılıdır. 

Dissertasiyanın II fəslinin “Kollektiv üzvləri və rəhbər tərə-

findən qərarların qəbul olunmasının sosial-psixoloji mahiyyəti” 

adlanan ikinci yarımfəslində qərarların qəbulu və icrasına kollektiv 

üzvlərinin cəlb olunmasının səmərəli yolları araşdırılır. İlk növbədə 

rəhbərin idarəetmə üslubu öyrənilmişdir. Məlum olmuşdur ki, liderin 

mövqeyi, statusu, eləcə də xarakterindən asılı olaraq kollektivdə 

fərqli psixoloji mühit formalaşır. Rəhbərin öz səlahiyyətlərini düzgün 

bölə bilməməsi nəticədə böyük enerji itirməsinə, fikrini və fəaliyyəti-

ni eyni vaxtda bir neçə işə paylaya bilməməsinə səbəb olur. Bütün 

bunlarla yanaşı, kimlərəsə səlahiyyətin verilməsi, kimlərinsə diqqət-

dən kənarda qalması kollektivdə psixoloji mühitin pozulmasına, na-

razılığın yaranmasına səbəb olur. Eyni zamanda səlahiyyətlərin çox 

paylanması sonda rəhbərin səlahiyyətlərinin azalmasına gətirib çıxa-

ra bilər. Bu isə nəzarətin itməsi ilə nəticələnir. Belədə kollektivin sə-

mərəli fəaliyyət göstərməsi mümkün olmur. 

Bu yarımfəsildə qərarların qəbulu ilə müəssisənin fəaliyyəti 

arasındakı asılılıq, idarəetmədə əsaslandırılmış mühakimə, rasional 

yanaşma, intuitiv yanaşma üsulları öyrənilir. Bundan başqa, qərarla-

rın qəbulunun mühafizəkar, seçici, adaptasiya və innovasiya səviyyə-

ləri müəyyənləşdirilir. 

Dissertasiyanın II fəslinin “Kollektivdə münaqişənin yaran-

masının sosial-psixoloji səbəbləri” adlanan üçüncü yarımfəslində 

kollektivdə münaqişə, onun yaranma səbəbləri, ayrı-ayrı əməkdaşlar, 

fərd və qrup, qruplar, eləcə də işçilər və rəhbər arasında baş verən 

münaqişələr, onların kollektivin psixoloji mühitinə təsiri araşdırılır. 

Göstərilir ki, istənilən formada olan münaqişədən sonrakı emosional 

həyəcan, gərginlik, münasibətlərin pozulması, işgüzar əlaqələrin kor-

lanması bir qayda olaraq münaqişənin baş verdiyi vaxtdan daha güc-

lü olur. 

Biz pedaqoji kollektivdə baş verən münaqişənin səbəblərini və 

münasibətlər sisteminə təsirini müəyyənləşdirmək üçün müəllim-tə-

ləbə münasibətlərində münaqişələrin səbəblərini araşdırdıq. Alınan 

nəticələr aşağıdakı cədvəldə verilmişdir. 

 

Müəllim-tələbə münasibətlərində münaqişələrin səbəbləri (% ilə) 

Cədvəl 1 

 
s.№ Münaqişənin səbəbləri 

 

Tələbələrin cavabları 

Oğlanlar Qızlar 

1. Biliyin qeyri-obyektiv 

qiymətləndirilməsi 36,0 38,2 

2. Dünyagörüşündəki fərqlər 23,5 26,8 

3. Tədris olunan fənlə bağlı fərqli mövqe 18,6 20,2 

4. Müəllimə qarşı mənfi münasibət 23,7 25,4 

5. Müəllimin qrupa qarşı mənfi münasibəti 21,0 26,7 

6. Tələbənin dərsdə davranışı 13,5 12,6 

7. Müəllimin tələbəni təhqir etməsi 12,0 15,3 

8. Tələbənin fənni pis oxuması 11,5 9,6 

Cədvəldən də göründüyü kimi oğlanlarla müəllimin münaqişə-

sinin başlıca səbəbi təlimlə bağlı olduğu halda, qızlarla münaqişənin 

səbəbi daha çox münasibətlə bağlıdır. 

Bizi eyni zamanda müəllim-tələbə münaqişəsinin xarakteri və 

həll olunub-olunmaması maraqlandırdığından tələbələrə belə bir 

sualla müraciət etdik: “Bu və ya digər səbəbdən müəllimlə münaqişə-

niz baş veribsə, onu həll edə bilmisinizmi?”. Tələbələrin cavablarını 

aşağıdakı cədvəldə veririk. 

 

Tələbələrin müəllimlərlə münaqişəsinin  

həll olunması ilə bağlı mövqeləri  

(%-lə) 

Cədvəl 2 
s.№ Münaqişənin səbəbi Münaqişə 

tez və 

asanlıqla 

həll olundu 

Münaqişə 

çox uzun 

müddətdir 

davam edir 

Münaqişə 

davam edir, 

lakin 

zəifləyib 

Belə 

münaqişələr 

həll olunmur 

1. Mühazirəyə gəlməmək 

və ya qaçmaq 52,4 9,3 11,5 5,8 

2. Pis oxumaq 38,4 23,6 27,3 8,7 

3. Biliyin qeyri-obyektiv 

qiymətləndirilməsi 33,6 21,2 12,7 20,5 

4. Tələbənin dərsdə özünü 

pis aparması 49,8 26,2 17,3 19,7 

5. Fənn barədə müəllim və 

tələbənin fərqli mövqeyi 26,7 23,5 2,.4 18,4 

6. Müəllimə qarşı anti-

patiyanın olması 29,2 22,6 26,5 17,7 

7. Dünyagörüşündəki 

fərqlilik 32,6 12,7 10,2 21,5 

8. Tələbənin təhqir 

olunması 28,9 43,5 23,2 27,4 

9. Müəllimin qrupa qarşı 

mənfi münasibətinin 

olması 
25,7 17,5 21,8 266 

Beləliklə, aparılan tədqiqatdan aydın olur ki, müəllim-tələbə 

münasibətlərindəki gərginlik təlim prosesi ilə bağlı olduqda daha 

asan həll olunur. Lakin biliyin qeyri-obyektiv qiymətləndirilməsin-

dən irəli gələn münaqişənin aradan qaldırılması xeyli çətindir. 

Şəxsiyyətlərarası münasibətlərdən irəli gələn münaqişənin həll 

olunması isə daha mürəkkəbdir. Onunla bağlı baş verən münaqişə 

əsasən həll olunmayan, uzun müddət davam edən münaqişələr sırası-

na aid edilir. Aydınlaşdırıldı ki, heç kim münaqişəyə girməyi və ya 

münaqişə vəziyyətinin yaranmasını istəmir. Lakin münaqişəyə girən 

tərəflər bir qayda olaraq öz məqsədlərinə çatmağa, öz nöqteyi-nəzəri-

ni həyata keçirməyə çalışırlar. Belədə əks tərəfin məqsədinə maneə 

törədilir. Buna görə də münaqişə vəziyyətinin idarə olunması zərurəti 

yaranır. Eyni zamanda məlum oldu ki, münaqişə kollektivə neqativ 

təsir etməklə yanaşı, həm də pozitiv təsir göstərə bilər. Bu, kollektiv-

də olan boşluqların müəyyənləşdirilməsi, işçilərin ətalətdən çıxması, 

rəhbərliyin daim öz hərəkət, davranış və idarəetmə üslubuna diqqət 

yetirməsi baxımından əhəmiyyətlidir. 

Dissertasiyanın III fəsli “Rəhbər və liderin şəxsi keyfiyyətlə-

rinin kollektivin idarə olunmasına təsiri”nə həsr edilmişdir. Bu 

fəslin “Rəhbərin şəxsi keyfiyyətlərinin kollektiv üzvlərinə psixo-

loji təsiri” adlanan birinci yarımfəslində rəhbərin struktur fəaliyyəti, 

məqsədyönlü tərbiyəvi işi, kollektivə təsir edə bilmək bacarığı öyrə-

nilir. Rəhbərin şəxsi keyfiyyətləri, peşəkarlığı və nüfuzunun təsiri ilk 

növbədə tabeçiliyində olanların mənəvi, əxlaqi davranışında öz əksi-

ni necə tapması ilə qiymətləndirilir. Bununla yanaşı rəhbərin tabeçili-

yində olanlara münasibəti, işçilərin ənənəni, əxlaqi, sosial normaları 

pozmasına münasibəti, özünün əməyə, mənəvi dəyərlərə münasibəti 

başlıca şərtdir. Rəhbərin hədsiz sərt olması, ifrat tələbkarlığı mənfi 

keyfiyyət kimi işçiləri narahat edir və onların əks reaksiyası ilə nəti-

cələnir. Bununla yanaşı rəhbərin tələbkarlığı, intizamlı olması, qay-

daların, əxlaq normalarının gözlənilməsi ilə bağlı mövqeyi adətən 

kollektiv üzvləri tərəfindən müsbət qarşılanır. 

Rəhbərin işçilərə, əməyə, özünə və s. münasibətinin sosial-psi-

xoloji xarakteristikasını və işçilərin onu qiymətləndirməsini aşağıda-

kı cədvəldə veririk. 

 

Rəhbərin idarəetmə üslubundan asılı olaraq kollektiv üzvlərinin 

sosial-psixoloji xarakteristikası və işçilərin onu qiymətləndirməsi 

(%-lə) 

Cədvəl 3 
№ İşçilərin üstünlük verdikləri 

xüsusiyyətlər 

İdarəetmə üslubu 

avtoritar demokratik liberal 

1. Fəaliyyət prosesində həmrəylik 33 42 21 

2. İşə xeyirxah münasibət 28 57 15 

3. Nizam-intizam 49 35 16 

4. Qarşılıqlı cavabdehlik 38 42 20 

5. Qarşılıqlı tələbkarlıq 43 33 24 

6. Qarşılıqlı kömək 29 47 22 

7. Əməkdaşlıq 31 53 16 

8. İctimai işlərdə iştirak 41 47 22 

9. Kollektivdə dostcasına münasibət 28 51 21 

10. Kollektivdə sakit psixoloji mühit 37 46 17 

 

Cədvəldən də göründüyü kimi rəhbərin şəxsi keyfiyyətləri, ida-

rəetmə üslubu kollektiv üzvlərinə, onların əməyə, qarşılıqlı münasi-

bətlərinə ciddi təsir edir. 

Göründüyü kimi, rəhbərin başlıca funksiyası kollektivi idarə et-

məsilə bağlıdır. Bura təşkilati işlər, planlaşdırma, motivasiya, işçilə-

rin fəaliyyəti və davranışına nəzarət və s. daxildir. Uyğun olaraq rəh-

bərin fəaliyyətinin səmərəliliyi şəxsi keyfiyyətləri, xarakteri və peşə-

karlığından, düzgün qərar qəbul edə bilməsindən asılıdır. 

Dissertasiyanın sonuncu yarımfəsli “Liderin psixoloji xüsu-

siyyətləri və kollektivin idarə olunmasına onun təsiri” adlanır. 

Burada “lider”, “rəhbər” anlayışları araşdırılır, problemin tarixi nə-

zərdən keçirilir, liderin şəxsi keyfiyyətləri, kollektiv üzvlərinə təsiri 

öyrənilir. 

Liderin şəxsi keyfiyyətləri ilə onların qarşılıqlı münasibətlər siste-

mindəki mövqeyi arasındakı asılılığı müəyyənləşdirmək məqsədilə Bakı 

şəhərindəki 151№li məktəbin IX-XI sinif şagirdləri ilə eksperiment ke-

çirilmişdir. Tədqiqata 143 nəfər şagird cəlb olunmuçdur. Tədqiqatda so-

siometrik testlərdən istifadə edilmişdir. Bu testlər vasitəsi ilə şəxsi və 

qrup mövqeyi, eləcə də seçimin əsaslandırılması öyrənilirdi. I mərhələ-

də şagirdlərin işgüzarlıq, emosionallıq və qətiyyətlilik keyfiyyətlərindən 

asılı olaraq statusu müəyyənləşdirilir. Alınan nəticələri 4 nömrəli cəd-

vəldə təqdim edirik. 
 

Sinif yoldaşlarının statusunun müəyyənləşdirilməsi (%-lə) 

Cədvəl 4 
 

 

Status 

Liderlərin 

müəyyənləşdirilməsi 

Autsayderlərin 

müəyyənləşdirilməsi 

 adekvat qeyri-

adekvat 

adekvat qeyri-

adekvat 

İşgüzar liderlər 74,6 25,4 68,7 31,3 

Orta səviyyə 70,2 29,8 57,2 42,8 

Autsayderlər 50,1 49,9 32,7 67,3 

Emosional liderlər 52,0 48,0 44,8 55,2 

Orta səviyyə 30,1 69,9 45,7 54,3 

Autsayderlər 48,2 51,8 31,6 68,4 

Tam liderlər 87,3 12,7 81,4 18,6 

Autsayderlər 50,8 49,8 39,8 60,2 

İşgüzar və emosional liderlərin nəticələrini müqayisə 

edərkən məlum oldu ki, şəxsiyyətlərarası münasibətlər sistemində 

işgüzar liderlər daha yüksək statusa malikdirlər. Ünsiyyət 

sferasında isə işgüzar liderlərin mövqeyi onların yoldaşları ilə 

münasibətindən asılıdır. Bu asılılıq emosional liderlərdə bir qədər 

aşağıdır. 

İşgüzar və emosional liderlərin nəticələrini müqayisə 

edərkən məlum oldu ki, şəxsiyyətlərarası münasibətlər sistemində 

işgüzar liderlər daha yüksək statusa malikdirlər. Ünsiyyət 

sferasında isə işgüzar liderlərin mövqeyi onların yoldaşları ilə 

münasibətlərdən asılıdır. O da məlum oldu ki, emosional liderlər 

idarəetməyə daha az həvəs göstərirlər 

Kollektivə təsir edə bilmək üçün qarşılıqlı münasibətlərin 

qavranılması ilə yanaşı yaşıdların kollektivləri statusunu müəyyən 

edə bilmək bacarığı da xüsusi əhəmiyyət kəsb edir. Bu 

xüsusiyyətləri aşağıdakı cədvəldə veririk.  

Sinif yoldaşlarının statusunun müəyyənləşdirilməsi  

Göründüyü kimi, kollektivdə emosional və işgüzar liderlər 

kollektivin psixoloji mühitinə, onun istiqamətinə əsaslı şəkildə 

təsir göstərir. Eyni zamanda şəxsiyyətin statusu ilə onun qarşılıqlı 

münasibətlər sistemi arasında asılılıq vardır. 

Beləliklə, kollektivdə tərbiyə və kollektiv vasitəsilə tərbiyə 

pedaqoji fəaliyyətin mühüm vəzifəsidir. Bunun üçün liderlə iş, 

onların qabiliyyətlərindən istifadə kollektivin pozitiv yöndə 

formalaşması üçün zəruridir.  

Apardığımız tədqiqat aşağıdakı nəticəyə gəlməyə imkan 

verir: 

- Kollektivin fəaliyyətinin düzgün, səmərəli təşkili, müsbət 

psixoloji mühitin, qarşılıqlı münasibətlərin, pozitiv ünsiyyətin 

formalaşdırılması, kollektiv üzvlərinin vahid məqsəd ətrafında 

birləşdirilməsi rəhbərin fərdi-psixoloji xüsusiyyətlərindən, şəxsi 

və peşəkarlıq keyfiyyətlərindən çox asılıdır. İdarəetmə 

fəaliyyətinin düzgün qurulması həm də kollektiv üzvlərinin psixi 

sağlamlığını, mənəvi-psixoloji mühitin saflığını təmin edir. 

- Tədqiqat nəticəsində müəyyən edildi ki, rəhbərin idarəetmə 

sahəsində praktik vərdiş qazanması, rəhbərlik etdiyi sahənin, peşə 

fəaliyyətinin tələb etdiyi xüsusiyyətləri bilməsi, kollektiv üzvləri 

ilə qarşılıqlı əməkdaşlıq etməyi bacarması, səmimi ünsiyyət və 

münasibət qurması, öz fəaliyyətində hörmət və tələbkarlığa 

əsaslanması, işçilərin fəaliyyətini düzgün təhlil edib 

qiymətləndirməsi bir tərəfdən ayrı-ayrı işçilərin, eyni zamanda 

bütövlükdə kollektivin fəaliyyətinin səmərəliliyini yüksəldirsə, 

digər tərəfdən də kollektiv üzvləri, rəhbər və işçilər arasında 

sağlam mühitin yaranmasını şərtləndirir. 

- Müəyyənləşdirildi ki, rəhbər kadrları düzgün seçib yer-

ləşdirdikdə, kadr ehtiyatını səmərəli formada təmin etdikdə, 

işçilərin potensial imkanlarını düzgün qiymətləndirdikdə, insan 

resurslarının inkişafı qayğısına qaldıqda, onların peşəkarlıqlarının 

yüksəldilməsi işini lazımi səviyyədə təşkil etdikdə kollektivdə 

idarəetmə sisteminin dinamikliyini, kadr siyasətini reallığa uyğun 

həyata keçirmək olur. 

- Tədqiqatlar göstərir ki, kollektivin idarə olunmasında təsir, 

qarşılıqlı təsir, təqlid, təlqin, insanların bir-birlərini anlama və 

qavraması mühüm əhəmiyyət kəsb edir. Bunlarla yanaşı, 

idarəetmədə milli xüsusiyyətlərin, stereotiplərin, adət-ənənələrin, 

xarakterin nəzərə alınması zəruridir. Bunlar nəzərə alınmadıqda 

kollektivdə, rəhbər və tabeçiliyində olan işçilər arasında 

anlaşılmazlıq və konflikt baş verir. 

- Müəyyənləşdirildi ki, fəaliyyət sahəsindən asılı olaraq ida-

rəetmədə fərqli üslub və metodlardan istifadə olunur. Formal ya-

naşma qarşılıqlı münasibətlərdə gərginliyin yaranmasına səbəb 

olur. Rəhbər kollektiv üzvlərinə etimadsızlıq göstərib, hər bir işi 

özü həyata keçirməyə çalışdıqda və ya kollektiv üzvlərinin ona 

uyğunlaşmasına cəhd etdikdə problem yaranır və qarşılıqlı 

narazılıqlar meydana çıxır. 

- Təhsil müəssisəsinin, pedaqoji kollektivin idarə olunması, 

təlim-tərbiyə işinin səmərəliliyi ilk növbədə pedaqoji 

mədəniyyətdən və psixoloji biliklərdən asılıdır. Bu sahədə rəhbər 

işçi özünün və işçilərin fərdi xüsusiyyətlərini nəzərə aldıqda istər 

münasibətlər, istər fəaliyyət, istərsə də şəxsi nüfuz baxımından 

uğur qazana bilər. 

- Kollektivin idarə olunmasında, orada psixoloji mühitin for-

malaşmasında rəhbərlə yanaşı liderin də böyük rolu vardır. Liderin 

kollektivi hansı istiqamətə yönəltməyə çalışması, məqsədi, ona 

çatmaq yolları xüsusilə mühüm məsələrdəndir. Əgər lider 

kollektivə müsbət mənada təsir edə bilirsə, münasibətləri pozitiv 

istiqamətdə qurursa bu, kollektiv üçün faydalıdır. Əgər liderdə 

şəxsiyyətin neqativ istiqamətləri özünü göstərirsə bu, kollektivə 

dağıdıcı təsir göstərir. 

